
c{t/J/J/('/ de C()WII//{///()II. de FOrlll{l/ioli ('I d ASSI.\lfIIlU) I(~f{(fl(' 

Fanm nan lalwa peyi Dayiti 

BI FOMASYON AN 

Fe tout moun konnen sitiyasyon fanm peyi d'Ayiti dapre lalwa peyi a. 

Ede tout moun rekonet pati Iwa peyi a ki pote anpil diskriminasyon 

pou fanm yo. 

Rekonet diferans ki genyen, dapre lalwa, ant yon fanm ki marve anvan 

1982, yon fanm ki marve apre 1982 ak fanm ki pa marye. 

Chache konprann kote diskriminasyon yo soti epi reflechi sou 

posibilite tabli egalite fanm ak gason devan lalwa. 



2 

CaIJIIU'/ de COl/slll/aftolJ. de Forllltl/IOI/ ('/ d :b.'h/(/J/( t' I (:I.!.(f/(' 

ENTWODIKSYON 

Gen anpil fanm nan peyi Oayiti ki pa konnen sitiyasyon yo devan 

lalwa peyi a. Yo tande lot fanm ap goumen pou sitiyasyon an 

amelyore, men yo pa konnen nan ki sa yo ye ni nan ki sa yo soti. 

Chak fwa fanm yo vie fe yon ti de mach nan zafe lalwa a, yo jwenn 

moun k ap di "Fanm yo vie mete yo tankou se gason yo ye". Fanm 

pa gason, men fanm se gran moun menm jan ak gason e gen yon 

seri dwa tout granmoun dwe genyen. 

Nan ti "CHACHE KONNEN" sa a ki fet sou sitiyasyon fanm nan peyi 

d'Ayiti, anplis sa lalwa di kont fanm yo, nou konsidere e nou analize 

tout kote lalwa peyi d'Ayiti site non FANM nan, sou sa ki pi enpotan 

pou Ii. 

Nou pale tou de jan sitiyatyon fanm'yo te ye lontan ak jan Ii ye jounen 

jodi a, yon fason pou pemet tout moun konprann vale chanjman ki 

fet yo; yon fason tou pou tout moun we kle chimen ki ret pou fe a. 

COFAL 

1- FANM NAN KONSTITISYON 

Konstitisyon an se pati nan lalwa ki bay prensip jeneral pou 

bganizasyon peyi a, bganizasyon leta. Se Ii tout res Iwa yo dwe suiv 

e se sa ki Ie yo konn di: Konstitisyon an se maman twa peyi a. 

1.- Ki jan sa te ye lontan: 

a] Nan zafe nasyonalite 

Nasyonalite se eta yon moun ki Ie pati de yon peyi, de yon nasyon. 

Se kbd lonbrit ki mare yon moun ak yon peyi. 

Malgre konstitisyon peyi a pa t gen pwoblem ak medam yo nan koze 

nasyonalite a, gen yon Iwa ki te pibliye an 1907 ki te bay lanm ayisyen 

ki marye ak yon etranje anpil pwoblem. Dapre Iwa sa a, medam sa 

yo te pedi nasyonalite yo. Pi red ankb, otomatikman medam ayisyen 

yo te marye ak etranje yo, yo te pedi tou, tout te ak kay yo te genyen 

akbz. maryaj la. Se selman yon Iwa ki te sbti 23 oktbb 1942 ki te 

elimine diskriminasyon sa a net ki te pemet medam.vo pran yon ti 

souf. 
" 

Depi 1942, yon lanm ayisyen ki marye ak yon etranje pa pedi . . 
. nasyonalite Ii.' :. 

b] Nan koze .. eleksyon 

Juska 1950 yon fanm ke I te marye, ke I Ii pa t marye pa t kapab al 
., , 

vote Ie gen eleksyon. Ale we pou I ta poze kandidati I. 
. I 

Pou medam yo te rive gen dwa vote a, se depi an 1935, yo te komanse 

goumen pciu sa, Se yon gwoup medam ki te reyini nan "Ligue 

Feminine d'Action Sociale", yon gwoupman fanm ki t'ap travay pou 

liberasyon ak amelyorasyon sitiyasyon fanm yo, ki te mennen lit sa a 

e yo pa t sispann goumen jis yo te rive jwenn menn dwa ak gason 

sou koze eleksyon yo. 

Se konsa Konstitisyon 1950 la te vin bay tout fanm maje dwa pou I 

vote e poze kandidati Ii. Men te gen kek restriksyon, kek fren, nan 

dwa sa yo. Fanm te gen dwa al nan eleksyon men se pou pos majistra 

kominal senpman e pou yon fanm marye te jwi de dwa sa a tou, yo 

te mete yon kondisyon ladann: fok madanm marye a te gen 

otorizasyon mari I, sa vie di fok mari I te dako pou Iia I vote. 

Se selman an 1957 (lwa 25 janvye a ke Konstitisyon 1957 la vin kore 

an apre) ke fanm maje a, kit Ii marye kit Ii pa marye, te kapab vote 

epitou poze kandidati I tou pou nenpot pozisyon Ie gen eleksyon. 

2.- Ki jan sa ye jodi a: 

Tout konstitisyon peyi a vin genyen an apre, rive sou konstitisyon 

1987 ki an vige koulye a vin kaba tout diskriminasyon kont fanm yo. 

Men nou pral we kote malgre konstitisyon an fin fe gran pa sa a, lot 

Iwa yo pa ko swiv. 

11.- FANM NAN LEJISLASYON SIVIL 

Yo reyini nan lejislasyon sivil, tout sa ki konsene moun, lafanmi 

ak byen. Tout sa yon moun ka fe tankou moun, tout zak yon moun 

ka poze nan vi I, tankou marye, fe pitit, achte, vann, prete, elatriye, 

konsidere nan lejislasyon sivil la. 

Anvan nou konmanse koze a, fok nou di KOD SIVIL ki vie di liv kote 

yo reyini tout Iwa ki okipe zafe moun, lafannmi ak byen, ki an vige 

kounye a, enben k6d sa ate fet depi an 1825. 

KOd Sivilla pa ko janm refet, men gen kek dekre-Iwa ki te pran pou 

chanje kek bagay ladan, pou chanje sitiyasyon fanm yo ak timoun 

yo. 

Fanm nan peyi-a pa te chita bra kwaze, yo te lite anpil pou chanje 

sitiyasyon yo, pou yo rive gen menm dwa ak gason yo. Fanm nan 

peyi d'Ayiti te gen, e Ii gen toujou anpil barye, sou plan sa a e si nou 

konpare sa yon fanm ka fe ak sa yon gason ka fe, n ap we gen anpil 

diskriminasyon kont fanm yo toujou nan Iwa peyi nou an. 

1.- Ki jan sa te ye lontan: 

a) Zafe sevi temwen 

Nan zafe ak sivil, yon temwen se yon moun maje ki byen rekonet 

yon moun k ap fe yon deklarasyon, e ki yin pou setifye deklarasyon 

moun nan ap fe a pa gen manti ladan. 

Oapre Ked Sivilla yon fanm pa kapab sevi temwen nan nenpot ki ak 

tankou batiste etsetera; yon fanm pa gen dwa yin siyen ak sa a yo. 

Se konsa pou ak maryaj. pou testaman, e pou dives lot ak, yon moun 

pa kapab chwazi yon fanm kom temwen, menm si fanm sa a maje 

(atik 789 Kod Sivii). 

Se selman an 1920, avek yon dekre ki te soti 20 jiye, yo fini pa rekonet 

fanm nan gen dwa sevi temwen menm jan ak nenpot ki gason. 

b} Titris yon timoun 

Titris la, se yon moun maje ki la pou veye sou intere yon timoun, ki la 

pou I okipe I, ba Ii bon jan laswenyaj, bon jan ledikasyon, Ie youn 

osnon toulede paran timoun sa a mouri. 

Titris la la pou I veye sou entere timoun nan paske timoun nan se 

yon mine ki vie di yon moun ki pa ko gen 18 an e ki pa ko gen tout 

kapasite Ii devan lalwa. 

Yon fanm pa gen dwa titris yon mine. Ki fe, Ie paran yon timoun 

mouri yon fanm pa kapab jwe wol titris timoun sila a; fok se granpe 

bo papa oswa granpe bo manman an pou yo chwazi anvan. 

Sa ki pi red la, Ie papa yon timoun mouri, pwop manman timoun nan 

pa kapab ret titris pwop pitit pa I si Ii ta vin remarye (atik 332 K.S.). 

Fok konsey fanmi a (tout moun ki ap veye sou entere timoun nan) 

reyini pou di si yap kenbe pwop manman timoun nan kom titris Ii. Si, 

apre maryaj Ii, manman an pa mande, oswa pa rive jwenn, otorizasyon 

konsey sa a pou I ret titris pitit Ii, lap pedi net al kole wol titris pitit ki 

soti nan vant Ii a. 

c} Nan zafiJ maryaj 

Depi an 1843, depi yon fanm marye, Ii konsidere tankou timoun piti, 

Ii pedi yon seri dwa. Li vin tankou yon mine sou 1M mari I. 

KM sivil la ki regie koze maryaj la pale konsa: 

Fanm nan dwe obeyisans a mari I, sa vie di koute epitou fe tou sa 

mari a di. (atik 197 K.S.) 

Domisil fanmi an se kote mesye a di Ii des ide rete. Ki fe si mari a 

bwote, Ii des ide al ret nan yon lot zon fok madanm nan suiv Ii, la pou 

la. (atik 95 K.S.) 

Nan zafe testa man (papye yon moun kite Ie Ii mouri e ki bay ki jan 

pou byen Ii genyen ta distribye e ki di tou kiles Ii chwazi kom Ekzekite 

Testamante, setadi ki moun Ii vie ki pou fe distribisyon byen Ii yo, e 

ki pOu veye pOu ke tou sa testate a (moun ki fe testaman an) te di, 

fet jan Ii te di a). nou we yon fanm marye, menm si Ii maje pa kapab 

jwe w61 ekzekite testamante si mari I pa ba Ii otorizasyon pou sa (atik 

835 K.S.). Ki fe si se yon fanm marye testate a te chwazi pou okipe 

zafe lie Ii mouri, fanm marye a, si mari Ii pa dak6, pa kapab jwe w61 

sa a. Men yon fanm kapab fe yon testaman san otorizayson mari a. 

Se mari a sel ki gen otorite sou timoun yo. Se Ii sel ki dwe des ide sou 

tou sa ki konsene timoun yo. (atik 314,330 K.S.). 

Yon fanm marye pa kapab sevi tankou mandate yon 16t moun san 

otorizasyon mari I oswa san otorizasyon lajistis. 

Yon fanm div6se dwe tann yon lane anvan Ii remarye, yo rele sa yon 

dele viduite. (atik 213. K,S.) 

Yon fanm marye pa gen dwa rele moun lajistis san otorizasyon mari 

I (kife si yon moun dwe I yon k6b oswa si Ii ta gen pwoblem nan zafe 

byen, Ii pa kapab antreprann okenn aksyon lajistis si mari a pa dako 

(atik 199 K.S.). 

Yon fanm marye pa kapab asepte byen yo ta fe I kado epitou fe 

moun kado yon byen san otorisazyon mari Ii oswa san otorizasyon 

lajistis (atik 735 K.S.). Li pa kapab asepte byen yon moun ta mouri 

kite pou Ii, san otorizasyon mari a oswa san otorizasyon lajisitis. 

Fanm marye a pa kapab ekzese tout dwa Ii tankou lot fanm ki pa 

marye. Se konsa Ii pa gen dwa administre sa vie di okipe byen fanmi 

an (vann, Iwe kay, ipoteke kay ... ). Se mari a ki gen tout pouvwa pou 

sa. 

Yon fanm marye pa gen dwa achte byen pou kont Ii; Ii pa gen dwa 

vann byen menm si byen sa yo se pou Ii sel yo yeo Se mari a ki gen 

tout pouvwa sou byen sa yo (atik 1206, 1213, 201 K.S.). 

Se yon dekre prezidan Lescot pibliye an 1944 ki te deklare tout fanm 

marye k ap travay ka achte byen ak lajan travay yo epitou yo kapab 

vann byen sa yo san otorizasyon mari yo. 

2.- Ki jan sa ye jodi a: sa ki chanje. 

Dekre-Iwa 8 oktob 1982 a te yin retire yon seri gwo diskriminasyon 

sou fanm. 

a} Sou dwa ak devwa mesye ak madan marve 

Dapre dekre 1982 a, fanm ak gason ki nan maryaj yin gen menm 

dwa sou tou sa ki konsene devwa youn enve lot ak nan tou sa ki 

konsene timoun yo. Mesye marye ak madan marye Yin gen pou 

devwa pou youn bay lot proteksyon, pou youn ede lot epi okipe lot Ie 

yo nan pwoblem. (atik 1, 2, 3, 4 dekre 8oktob 1982). 

Mesye ak madan marye dwe mete ansanm pou yo okipe tou sa ki 

konsene timoun yo; tout desizyon ki gen pou pran pou timoun yo se 

ansanm pou yo pran I. 

b) Nan zafe byen 

Nan sa ki konsene byen yo, jounen jodi a se de kategori madan 

marye pou nou konsidere: 

Medam ki marye anvan dekre 1982 a 

Medam ki te marye anvan dekre sa a pa ka benefisye de sa dekre a 

di sou zafe byen yo, akoz yon prensip lalwa ki di "Tout Iwa kapab 

pale sou sa ki gen pou fet, sa k te fet deja p ap chanje". Sa lakoz 

sitiyasyon medam sa yo rete menm jan nan sa ki konsene byen yo 

dapre jan koze a te regie sou rejim yo te marye a. 

Sel amelyorasyon yo genyen se sa dekre 1944 te pote pou yo. 

Men atansyon: Si yon fanm marye vie aehte yon byen poukont Ii, 

yon byen ki rele I eM met eM metres, fak fanm nan bay kote lajan 

an sati, mari Ii ap fe deklarasyon kay note pou I di se pwap lajan 

madanm nan k ap aehte byen an. Si yon fanm marye aehte yon byen 

nan kondisyon sa yo, pandan Ii marye a pa gen pwoblem. Men Ie jou 

maryaj la ta Yin fini (pa divas oswa lanmo) fok madanm nan renonse 

ak tout res byen kominote a (setadi byen Ii gen a de ak mari Ii) pou 

byen sa a ka yin pou Ii sel oswa f6k Ii reziyen I pataje byen sa a tou. 

Medam sa yo pa ka rele yon moun lajistis san mari a, f6k mari a antre 

nan pwose a tou. Avantaj medam sa yo genyen se yon ipotek yo 

gen dwa pran sou byen pesonel mari yo, yo gen dwa tou rejete byen 

kominote a si yo deklare yo pa vie yo. 

Medam sa yo pa kapab fe moun kado byen oswa resevwa yon byen 

an kado san konsantman mari yo. Sitiyasyon medam sa a yo rete 

menm jan ak anvan, Ii ehanje senpman nan sa ki konsene timoun yo 

ak devwa madanm ak mouehe gen youn pou lot. 

Medam ki marye sou dekre 1982 a (se tout medam ki marye apre 

28 okt6b 1982). 

Medam marye sa yo benefisye de tou sa dekre a te di nan zafe byen, 

yo yin gen menm dwa ak mari a. Se ansanm ak mari a pou yo okipe 

tout byen fanmi an genyen. Yo kapab vann oswa angaje tout byen 

pesonel pa yo san otorizasyon mari yo. Pou tou sa ki konsene yo, yo 

gen dwa rele moun lajistis, menm si mari a pa dako. 

Men dekre sa a pa t pale a kle sou yon seri koze tankou koze titris la, 

men yo sipoze fanm nan etan Ii yin gen yon seri dwa anplis, ka titris 

nenpot ki timoun. Se konsa de pi lane 1982 yon fanm ka titris yon 

mine, yon fanm ka sevi tankou mandate, tankou ekzekite testamente 

san otorizasyon mari I. 

3.- Ki jan sa ye jodi-a: sa ki pa ko chanje. 

a} domisil konjigal 

Oapre lalwa, domisil se pa "kay" kote yon moun rete, se zon kote 

moun nan abitye regie zafe I, zon kote yo ka jwenn Ii pi souvan. 

Malgre dekre a di se ansanm pou patne yo chwazi domisil fanmi an, 

Ii te ajoute ke domisil fanmi an se kote mesye marye a rete a. Ki fe, 

si fanm nan ta vin gen yon bon travay k ap voye I nan yon lot zon, 

domisil Ii fet pou ret domisil kote mari aye. Pa ekzanp, yon fanm 

marye yo ta non men note nan yon zon ki pa kote mari a rete, yon 

fanm marye yo ta nonmen konsil nan yon peyi, ka gen pwoblem 

devan lalwa paske domisilli rete domisil mesye marye a. Sitiyasyon 

sa yo ka lakoz yon paket pwoblem pou fanm marye a, sitou Ie nou 

konnen enpotans domisil yon moun genyen devan lalwa. 

Yon paket lot peyi rezoud pwoblem sa a e deklare fanm marye a 

kapab gen yon lot domisil ki pa menm ak pa mari Ii. Gen lot peyi kote 

lalwa di se tou Ie de moun marye yo ki pou chwazi domisil konjigalla 

ansanm; si patne yo pa rive antann yo sou sije a, tribinal ap deside 

sivan konsiderasyon Ii ka fe sou avantaj domisill ap chwazi a ka pote 

pou tout fanmi an. 

b) Dele viduite 

Dekre a femen bouch Ii sou koze fanm divose a ki gen pou I tann yon 

ane anvan pou I ta remarye. Yo te prevwa koze dele sa pou si yon 

fanm divose e ki remarye ta vin rann Ii kont Ii ansent pou I ka si pou 

kiles timoun nan ye, si timoun nan se pitit ansyen mesye marye a 

osnon pitit yon lot gason. Le sa a, lasyaris pa t ko fin devlope e pa t 

ko ofri tout yon seri analiz yon fanm kapab fe koulye a ki ka di si Ii 

ansent oswa si Ii pa ansent. Ki fe zafe dele sa a pa gen rezon pou Ii la 

toujou. 

c) Non / siyati 

Dapre lalwa, yon fanm marye pa blije pou pote non mari I. Poutan 

nan tout demach yon fanm marye ap fe kit se pou I fe yon paspo, kit 

se pou nenpot ki lot bagay, dapre koutim sosyete a, se non mari a ki 

pou paret. Le konsa yo mete sou papye yo pa ekzanp: Mme Luckner 

Pierre. Non pa fanm nan vin disparet net. 

Men yon fanm marye ki pa vie pote siyati mari I, lalwa we sa tankou 

yon jouman. Se konsa, nan peyi d'Ayiti, yon mesye marye ka mande 

divos poutet madanm Ii refize pote non I. Konsa tou, kit se fanm nan 

oswa mari a ki mande divQs, Ie jijman divQS la ap fet mesye marye a 

ka mande tribinal pou yo ekzije fanm nan retire non I sou tout papye 

I yo, ak nan tout sa lap fe. Ki fe sa rive ke fanm sa a ke tout moun te 

fin konnen tankou Madam Pierre oswa Madam Luckner, yo vin sezi 

tande se Carole Paul Ii rele tout bon. Konsekans sa a kite nou sipoze 

Ie yon fanm marye Ii dwe pote non mari a, men nap fe nou sonje pa 

gen okenn Iwa ki di sa. 

111.- FANM NAN LEJISLASYON PENAL 

Lejislasyon penal, se pati lalwa ki okipe deli, kontravansyon, krim 

tout zak ki pa sa; se Ii ki okipe rapouswiv tout malfete, rapouswiv 

tout moun ki komet yon zak Ii pa t dwe komet. Se Iwa penal ki di tou 

sa pou yo fe ak moun nan Ie Ii fe move zak sa a, ki gwose pinisyon yo 

ka ba Ii, ki kantite tan pou yo mete I nan prizon. Liv kote yo rasanble 

tout Iwa penal yo rele KOD PENAL. KOd sa a, se pa ti granmoun Ii 

granmoun, se depi an 1835 Ii fet. Gen kek Iwa ki te pran an apre sou 

koze penal la pou vin mete yon seri bagay nan plas yo, men sitiyasyon 

fanm nan zafe penal pa t sibi gwo pase men. 

1.- Ki jan sa te ye lontan: 

Fanm nan peyi Dayiti te viktim tou nan domen sa a. 

a} Jire 

Yon jire, se yon moun, yon sitwayen, nenp6t sitwayen lajistis rele 

yin asiste yon pwose kote yap jije yon kriminel, pou sitwayen an ka 

bay opinyon Ii, pou I di si, dapre sa Ii s6t tande nan pwose a, moun y 

ap jije a koupab oswa inosan. 

Se senpman an 1975, ak dekre 3 mas 1975 la, yon fanm gen dwa 

asiste you pwose tankou manm jire nan asiz kriminel, anvan sa, lalwa 

te di fanm pa t gen dwa jire, yo te panse fanm nan pa t gen ase bon 

jijman ak mati rite pou Ii te jwe w61 sa a. 

b) zafe adilte 

Yo di gen adilte Ie yon moun marye al an relasyon seksuel, al fe 

lanmou, ak yon 16t moun ki pa madanm Ii oswa ki pa mari I. 

Te gen yon gwo diferans ant adilte madanm nan ak adilte mesye a. 

Depi yon mesye marye te bare madanm Ii nan kontak ak yon 16t 

gason kelkelanswa kote yo te bare Ila, se yon adilte. Yo te di pi red: 

depi yon mesye marye bare madanm Ii ak yon 16t gason nan yon 

pozisyon ki fe I sispek gen yon relasyon ant de moun yo, menm si Ii 

pa bare yo an kontak, Ii ka deklare se yon adilte. Okontre, pou fanm 

nan deklare adilte mari a, f6k madanm Ii ta kenbe I nan relasyon ak 

yon Ii nan kay kote yo rete a senpman, si yo kenbe mesye a nan yon 

16t kay, pa gen adilte. 

2.- Ki jan sa ye jodi a: 

a) zafe adilte 

Ak dekre-Iwa ki soti 8 oktob 1982, adilte fanm nan vin menm ak 

adilte gason an. 

Madam marye a pa bezwen jwenn mari a an kontak nan kay kote yo 

rete a anko. Ki fe si yon moun kenbe mari I koulye a ak yon fanm nan 

yon pozisyon ki kite madamn nan sispek gen yon kichoy ant mari I ak 

lot dam nan, se yon adilte. 

Men, dekre sa a pa di anyen sou lot koze konsekan ki konsene adilte 

a. Ki fe jous jounen jodi a, yon madanm yo kenbe nan adilte a ansamn 

ak tout patne ki te nan kontak ave Iia kapab kondane pou I pase soti 

3 mwa rive 2 ane nan prizon aloske mari a yo kenbe nan adilte a ap 

gen senpman pou I peye yon ti vale kob, soti 100 goud rive 400 goud 

pou pi plis (atik 287 KOd Penal). 

Pi red toujou: Le yon mari bare madanm Ii nan adilte nan kay kote yo 

rete a, si I touye madamn nan ansanm ak tout patne a, plis Ii ka pran 

se de (2) ane prizon. Moun ki te fe Iwa sa a te petet konsidere zak 

adilte madanm nan tankou yon gwo imilyasyon, ki fe yo eskize mari 

ki ta komet krim sa a (atik 269 K.P.). 

Men si se madanm marye a ki komet menm zak sa a sou matlot Ii 

oswa sou mari I, madanm nan ap kondane kom sa dwa, Ii gen pou I 

pase yon paket tan, tout res vi Ii petet, nan prizon. Nan sosyete kote 

n ap viv la, yo pa rekonet fanm tankou moun ki ka gen gwo kole, 

gwo reyaksyon, yon fanm sipoze ka kontwole tet Ii. Se konsa moun 

ki fe Iwa sa yo te panse si yon fanm rive komet yon zak tankou touye 

mari I oswa matlot.li, fanm sa a se yon kriminel. 

b} Kraze zo ak blese yon moun 

Atik 254 KOd Penalla di: 

"Yon moun ki bat yon lot, blese Ii jiskaske viktim la rive malad oswa 

pa ka travay pandan 20 jou, dwe kondane pou I pase soti yon (1) ane 

rive twa (3) ane prizon. 

Si viktim nan ta rive gen yon gwo domaj oswa ta rive kokobe, moun 

ki fe zak sa a ap kondane pou I pase yon bon tan nan prizon. 

Si viktim vyolans sa a rive mouri, menn si moun ki fe zak la pa t gen 

lide touye I, Ii ap pase yon paket tan nan prizon". 

Atik sa a pale yon fason jeneral san pa gen okenn kote Ii pale de zak 

kraze zo mari konn fe sou madanm Ii. Le sa rive fet, lajistis pa bay 

koze sa a enpotans paske yo toujou konsidere gason an tankou chef, 

yo pwotE;je yon gason ki ta rive komet yon zak konsa sou madanm Ii, 

yo pi vit panse fanm nan se yon move madanm, Ii te merite mari a 

bat Ii. Sa lakoz, fanm yo pa qen okenn fason pou yo pwoteje tet yo e 

ke, an jeneral, yon fanm ki \ ;ktim vyolans mari Ii, pito kache sa. 

c} Kadejak 

Yo di gen kadejak Ie yon moun fose yon lot fe lanmou avek Ii san 

moun sa a pa t dako, Ie Ii fose moun nan fe I anba vyolans, Ie Ii 

siprann Ii oswa pran I pa sipriz. 

- Pi gwo pwoblem kadejak la an Ayiti soti nan KOd Penal ki pa di akle 

sa kadejak la yeo Kod la senpman bay ki pinisyon pou bay yon moun 

ki fe kadejak sou yon lot (atik 295 K.P). Sa lakoz anpil moun nan 

sosyete a sitou sa ki konsene yo tankou: jij yo, avoka yo, etsetera ... 

pa fin pran akizasyon kadejak yo 0 serye, yo toujou di pou fanm nan 

dako, gason pa bezwen fe anpil presyon, men san yo pa konnen 

depi gen presyon, gen kadejak. Yo konn di tou, menm Ie fanm nan 

pa t dako zak la, Ii te ankouraje moun nan fe I. Yo mete chay la sou do 

fanm nan, yo di fanm nan mete rad ki mete gason yo sou sa oswa 

fanm nan ekspoze tet Ii seten kote pou kont Ii. 

Tout sa se yon fason gason nan tout peyi ap cheche pou yo imilye 

fanm yo, pou yo retire chay la sou do gason parey yo. 

Dapre Iwa penal peyi d'Ayiti, si yon moun fe kadejak sou yon timoun 

ki pa ko gen 15 an, moun sa a ap kondane pou I ret nan prizon 

pandan yon paket tan. 

Si se yon granmoun ki viktim zak sa a, yap kondane kriminella soti 3 

rive 9 ane prizon. 

Pou depi tan Iwa penal yo an vige nan peyi d'Ayiti, yon moun k ap 

obseve ka konte sou dwet Ii konbyen gason ki fe kadejak ki kondane 

pou zak sa a. Moun ki okipe zafe lajistis nan peyi a'toujou chache yon 

jan pou yo retire gason an anba akizasyon kadejak la, yon fason pou 

I pa jwenn kondanasyon. 

Gen anpil rezon pou sa: youn ladan yo se ta paske tout jij yo preske 

se gason, avoka pou pifa se gason. Kadejak, se yon bagay sosyete a 

plis pase nan tripotaj. nan rizib; yo fe viktim nan vin wont, fanmi 

viktim nan konn pito Ii kache sa. 

Epitou Ie yon fanm viktim kadejak, Ii pa konnen sa Ii dwe fe. Nan 

de mach pou I ta fe yo se ta pou I prese prese al jwenn yon dokte ki 

pou ekzamine I pou ba Ii bon jan setifika medikal. Yon lot de mach 

anka, se pou I al pote plent la menm, yon mannye pou I trennen 

moun sa a lajistis. Epitou, fa fanm viktim nan ta mete fanm sou Ii 

pou I kenbe fem pou I defann koz Ii jouk nan bout, pou I ta chache 

yon avoka pou defanm kaz la pou Ii nan tribinal. 



16 

CalJ1I1l'1 de CoItSII/ltllu)If, de Forllw/toJi ('I d .-lsSI.\/([I/((' I.(:/.!a/e 

Kadejak se yon move zak gason yo fe sou fanm nan imilyasyon yo 

enpoze I nan ko I. Fanm viktim nan kapab gen pwoblem pandan tout 

res vi Ii akoz move zak sa a. Kadejak se yon zak fanm pa dwe asepte 

bra kwaze sitou kadejak patne konn fe sou menaj yo, kadejak mesye 

marye sou madanm Ii ak kadejak lot malfete ta fe. Ke I se malfete, 

vakagon, menaj oswa mesye marye, tout fet pou jije kom sa dwa. 

d) Avotman 

Avotman se sa yo rele dilatasyon an; se Ie yon gwoses pa rive nan 

bout Ii, ki vie di timoun nan pa rive fet. Zafe avotman se yon koze k 

ap fe anpil diskisyon nan tout peyi nan lemond. Nan yon paket peyi 

yo konsidere de (2) kalite avotman: 

avotman pwovoke 

avotman terapetik (pou rezon sante) 

Avotman terapetik la pa kon Jane paske Ii fet Ie yo konsidere gwoses 

la yin mete sante fanm nan oswa vi Ii an danje oswa Ie yo dekouvri 

timoun ki pral fet la ap mal fome kanmenm. 

Nou tout konnen timoun se moun. Gen moun k ap di depi jem gason 

an jwenn ak jem pa fi a, se yon timoun ki fet, se yon moun ki fet pou 

viv, yo fet pou yo pwoteje vi sa a ki komanse ap fome. Gen lot moun 

menm ki panse ze a pa ko yon moun, gen sa ki di tou fanm nan se 

granmoun, Ii met tet Ii, se Ii ki pou des ide sa I vie ak sa Ii pa vie, sa I 

ka koresponn ak Ii epi sa Ii pa ka pote. 

Nan peyi d'Ayiti, yo pa rekonet avotman, kit Ii pwovoke, kit Ii fet pou 

rezon sante. Lalwa kondane tout moun ki fe avotman, tout moun ki 

ede yon fanm fe yon avotman. Lalwa peyi a di fok moun sa yo pran 

prizon. Ki fe, malgre vale fanm k ap fe avotman nan peyi a nan move 

kondisyon, malgre tout dokte, saj fanm k ap fe avotman nan klinik yo 

oswa nan lopital, avotman sa yo toujou konsidere tankou yon deli, 

yon zak lalwa kondane (atik 262 K.P.l. 

Menm si fanm nan ka mouri nan gwoses la, menm si sante Ii pa 

pemet Ii pote timoun nan, dapre lalwa peyi a, fanm nan pa gen dwa 

fe avotman. 

Menm si se yon kadejak yo te fe sou fanm nan ki fe I vin ansent, 

lalwa pa otorize I avote. 

Men nan peyi d'Ayiti, de pi tout tan Iwa sa a chita, yo pa ko janm 

kondane yon fanm ki fe avotman, oswa yon dokte, yon saj fanm, 

yon chalatan ki ede yon fanm fe avotman. 

Fo n pa bliye koze sida a tou. Le yon fanm ansent fe timoun etan Ii 

gen jem sida a, gen anpil chans pou timoun nan fet ak jem nan tou . 

. Met sou sa, gwoses la ap lakoz eta sante fanm ki deja enfekte a 

degrade pi vit. Ki fe, dapre lalwa peyi d'Ayiti, yon fanm ansent ki vin 

dekouvri Ii gen jem maladi sida pa ka fe yon avotman. Konsa gen 

anpil timoun ki pral fet ak maladi a. 

Nou p ap antre nan tout diskisyon sa yo jounen jodi a men nou te fe 

yon ti rete sou Ii yon fason pou tout fanm reflechi sou sa. Le Iwa a ap 

chanje, Ii nesese pou yo pran opinyon tout moun, sitou opinyon fanm 

yo ki konsene an premye pa pwoblem sa a ak opinyon lot moun 

konsekan tankou pe, paste, dokte, psikolog, elatriye ... 

Sa ki enpotan pou di tou sou domen sa a se ke pa gen okenn fanm 

nomal ki ta renmen avote oubyen ki ta poze yon zak konsa alaleje. 

Le pli souvan, fanm ki rive jete yon timoun, se fanm ki pa t gen 

mwayen pou yo kontwole zafe fe pitit la Ie yo te an afe, oubyen yo 

pa te gen zouti pou sa (grenn, piki, kapotl oswa tou yo pa te gen 

mwayen mande gason an pran prekosyon. Si tout fanm yo jwenn 

bon jan enfamasyon sou fason pou yo pwoteje tet yo, sou fason yo 

ka deside Ie yo vie fe pitit, koze avatman an pa ta menm pale. 

Tout sitiyasyon sa yo (kadejak, avatman, bat moun, adilte) montre 

lalwa peyi d'Ayiti ki okipe zafe penal jouk jounen jodi a chaje ak 

diskriminasyon kont fanm. 

Kek pwen ki te toujou genyen an fave fanm 

Anvan abolisyon pen de ma a, sa vie di Ie lalwa pa t ko retire zafe 

touye kriminel yo, gen nan kad la kek atik ki te di fanm kriminel yo te 

kondane pou mouri, si I te ansent, se 40 jou apre akouchman an 

fanm sa '3 pen la te gen pou I ekzekite. (atik 14 K.PJ 

Gen yon dekre tou ti te s0'i an 1953 (14 septanm 1953) ki te di: Le 

yo kondane yon fanm anse: t 7 mwa, osnon yon fanm k ap alete yon 

be be ki pa ko gen 6 mwa, ..' ap fe yon chita tann nan ekzekisyon 

kondanasyon an. 

IV.-FANM NAN ZAFE TRAVAY 

1.· Ki jan sa te ye Ion tan 

Nan Iwa ki reglemante zafe travay, nou jwenn ki jan regie man relasyon 

ant patwon ak ouvriye, yo pale tou sou sale, sou bon jan kondisyon 

travay, sou konje, sou fason yo ka revoke yon travaye, elatriye ... 

Premye Iwa peyi a ki trete de zafe travay, patwon ak ouvriye kit se te 

fanm kit se te gason, te soti an 1934. 

Depi Ie sa a, Iwa a te pale an fave fanm yo, yo te bay medam yo 

menm dwa ak gason nan zafe travay; yo te ak6de fanm yo nan twa 

semen konje matenite tou. 

Lwa ki vin apre yo te mete yon ralonj sou konje matenite a. Se konsa, 

fanm ansent yo gen 12 semen konje matenite kounye a. Se of is 

asirans matenite k ap peye konje sa a si fanm nan te enskri nan biwo 

sa a pou yon asirans matenite. Si fanm nan pa t enskri, se patwon an 

ki gen pou peye I konje a. 

Denye K6d ki soti sou zafe travay la se KOd travay 1961 an ki pale 

konsa: 

Anvan yon fanm marye asepte yon travay, f6k Ii gen otorizasyon 

mari Ii; 

F6k yo fe krech (gadri) gratis, nan tout antrepriz ki anplwaye pi is pase 

50 ouvriyez, yon mannye pou fanm yo jwenn yon kote pou yo kite 

timoun piti yo ki pa ko gen plis pase de (2) an; 

Fanm k ap bay tete, gen 15 minit chak twa ze, pou I al okipe tibebe a; 

2.- Kijan sa ye jodi a 

Se yon dekre 24 fevriye 1984 ki vin kore kOd travay 1961, ki an aksyon 

jodi a. 

Nan dekre 1984 la, yo pote k8k chanjman sou sitiyasyon fanm nan 

zafe travay. Koze fanm yo chita nan chapit 7 ki di: 

Fanm gen menm dwa, menm obligasyon akg'ason nan lalwa sou 

travay; 

Yon fanm ki fe menm travay ak yon gason dwe touche menm kantite 

lajan gason an touche a; 

Patwon dwe bay fanm yo yon lokal j:lOU yo ka chanje rad, si travay la 

mahde sa; 

Yo pa dwe fe diferans ant fanm marye ak fanm ki pa marye nan sa ki 

konsene dwa YO,sa yo gen pou fe ak nan kondisyon travay yo; 

Si fanm nan fe yon fos kouch, fok Ii gen yon konje peye soti 2 semen 

rive 4 semen; 

Si travay fanm nan gen pou I fe Ie Ii sot akouche a ba I pwoblem 

sante, patwon an gen pou devwa pou I cheche yon lot travay bay 

fanm nan fe nan antrepriz la; 

Si patwon an pa jwenn lot travay bay fanm nan fe, lap ba I yon konje 

peye 90 jou pou pi plis; 

Dekre sa a pa reprann koze krech (gadri) pou timoun yo; 

Yo pa dwe tou pou revoke fanm yo paske yo ansent oswa yo akouche. 

Fanm ansent yo pa dwe fe yon seri travay ki mande gwo jefo fizik 

pandan 3 denye mwa gwoses la. 

Fanm ansent yo gen 12 se, .len konje. Se of is asirans aksidan travay, 

maladi ak matenite ka p pe.·e konje sa a si fanm Ian te enskri nan 

biwo sa a pou yon asirans motenite. Men zafe asirans matenite a pa 

ko ka mache jous jounen jodi a. Ki fe annatandan dekre a di patwon 

yo dwe peye fanm ansent yo 6 semen konje matenite. 

Dekre a ekzije fanm ansent Ian pran 6 semen anvan Ii akouche ak 6 

semen an apre. KOd la pa bay fanm nan opotinite pou I ta lib pou I 

chwazi Ie Ii ta vie benefisye konje matenite a; Konsa fanm nan ta 

deside si Ii vie pran konje a swa dat Ii akouche oswa kek jou anvan Ii 

akouche, yon fason pou pemet fanm nan pi repoze apre akouchman 

an epitou bay ti be be a tete pi lontan. 

ZafiJ asirans 

Asirans, se tout avantaj yon moun k ap travay dwe genyen. Se konsa 

yon moun k ap travay, k ap itil peyi I dwegenyen yon ti kob pou I viv, 

Ie Ii pap travay, Ie Ii pa ka travay anko oswa Ie Ii malad. 

Se nan Iwa sa yo, yo te rekonet dwa fanm k ap viv nan pia say (Iwa 

12 sektanm 1951, 11 sektanm 1957, k6d travay 1961). 

Konsa, yon fanm k ap viv nan plasay depi yon ane avek yon mesye ki 

ta vin pa kapab travay oswa mouri, fanm dwe benefisye 40% nan 

asirans mesye a. 

Lwa andedan Ministe Afe Sosyal (Iwa 28 dawou 1967) te vin mete 

yon ralonj sou tan fanm plase a dwe viv ak patne a e fe Ii pase de yon 

(1) ane a senk (5) an pou fanm nan te kapab benefisye 30% asirans 

patne a. 

V.- FANM NAN KOMES 

K6d komes la reyini tout Iwa ki okipe tout zafe komes, endistri ak 

enstititisyon ki la pou prete lajan (tankou labank etsetera). 

An Ayiti se preske fanm selman nou jwenn nan tout ti komes (vann 

provizyon nan mache, machann sara, machann siret, machann 

pepe ... l. poutan sitiyasyon fanm komesan yo pa kle. 

1.· Ki jan sa te ye lontan: 

Dapre k6d komes la (atik 4). pou yon fanm marye fe komes f6k mari 

I dak6 ak sa, epitou pou fanm marye a pote non komesan, f6k mari 

a pa gen anyen a revwa ak komes sa a (atik 5, k6d komes). 

Poutan, Ie fanm marye a rive jwenn konsantman sa a, fanm komesan 

la, kapab san Ii pa mete mari a okouran, degaje I kou I konnen pou I 

fe komes la mache. Men tout zak Ii fe mari a pral responsab ladan yo 

tou, si Ii marye sou rejim kominote. Pa ekzanp, si fanm marye a te 

rive prete yon k6b pou komes Ii, menm si I pa t mete mari I okouran, 

yo gen dwa vin sezi byen fanmi an si fanm nan pa rive remet k6b la. 

2.- Ki jan sa ve jodi a: 

Dekre ki soti 8 oktob 1982 a, chanje bagay yo net. Piske madam 

marye a vin granmoun tet Ii, Ii pa bezwen otorizasyon mari I pou I te 

komes. 

Men ak dekre sa a gen yon paket koze ki rete sou silans, pa gen bon 

jan limye sou yo. Se sipoze tout moun ap sipoze. Se konsa yo sipoze 

sitiyasyon an vin chanje pou tout medam ki te marye sou dekre a, 

men sa ki te marye de pi anvan sa, sitiyasyon yo gen Ie pa chanje. 

KONKLlZYON 

Sa nou obseve Ie n ap gade Iwa ki s6t konsidere la yo, se ke sitiyasyon 

fanm nan lalwa peyi d'Ayiti pa kle. Lwa yo depaman youn ak 16t. Gen 

yon seri Iwa ki bay gason yo plis avantaj pase fanm yo. Li nesese 

pou tout Iwa yo mete k6 yo an amoni epitou disparet ak yon kantite 

koze ki vin initil jounen jodi a. Le sa va rive, se pa fanm yo senpman, 

se tout sosyete a, ki,pral tire benefis la. 

" ., 

EVALYASYON 

1.- Oapre sa ki sot analize la a, nan ki pati Iwa peyi d'Ayiti yo, fanm yo jwenn plis 
diskriminasyon? 
Oapre ou menm, pou ki sa? 

2- Eske yon fanm ki marye depi ane 1950 gen dwa resevwa an kado yon byen fre I 
ta deside ba Ii, san mari I pa konnen? 

3. - Pou ki pozisyon yon fanm ka poze kandidati lie gen eleksyon, jounen jodi a? 

4. - Ki sa yo rele av6tman terapetik? Bay kek ekzanp. 

5.- Nan zafe travay, eske patwon ta ka revoke yon fanm ansent, yon travayez k ap 
mete dez6d nan travay la toulejou? 

6. - Si ou marye an 1987, eske mari w gen pou I bay otorizasyon I si ou deside fe 
komes? 

7. - Oapre lalwa kiles ki pou pran desizyon nan sa ki konsene timoun yo (manman 
oswa papa)? 

8. - Ki konsey ou ka ba yon fanm ki viktim yon kadejak? 

9. - Ki sitiyasyon yon fanm ki ta ril 'e touye mari I ak6z Ii jwenn mari a 'nan adilte? 

10. - Ki sitiyasyon yon mari ki ta rive /Jat madanm Ii jiskaske Ii domaje I, ak6z Ii jwenn 
madanm Ii nan adilte? 

Conception graphique et montage: 
Frisnel Erard / PUBLIGESTION 

24 (evrier 1996 

